
Raffaele Viviani







Carmeniello — Lassa fa’ a Ddio!


Graziella (con voce stentorea, verso il carcere) — Alteramente[1]!


Carmeniello (vedendo la sentinella voltarsi di scatto) — Afforza[2]…


La sentinella (verso Graziella) — Pss! Di’, via!


Pepesce (rabbuiandosi, con fare grottesco e temerario) — Sentine’[3], so’ persone meie[4]! (A Graziella, alludendo al carcerato) Salutalo!


Pascalotto — Chisto overo va’[5] duie solde quanno arape ’a vocca!


Pepesce (a Graziella, che esita) — Salutalo! salutalo, t’aggiu ditto!


Graziella (con la stessa voce stentorea) — Bonasera!


La sentinella — Via, via, perdio! (Imbraccia il fucile).


Pepesce (ai presenti, atterriti) — Nun ve muvite!


Nannina — E nun avite visto ’a mossa che ha fatto ’a sentinella?


Pepesce — Pecche ha salutato essa? Mo saluto io!


Il primo suonatore — Cirillo s’ha levato ’o fucile ’a coppa[6] spalla…


Pepesce — E sissignore! Ma ha dda spara’ apprimma[7] nu colpo in aria…


Carmeniello — Gué, ma sape tutto ’o regolamento!


Nannina (a Pepesce) — No, giuvino’[8], io me metto paura. Pavatece a nnuie[9], accussi ce ne jammo…


Pepesce (a Graziella) — Dalle ’e solde. (Graziella obbedisce).


Nannina (ritirando il danaro, con esagerato slancio) — ’A Madonna ve l’ha dda scanza’[10] de pericule[11]… E ve l’ha dda fa’ asci’ cu ’a cundotta pulita.


Graziella (con un sospiro) — Accussi sperammo.


Nannina — Buonasera a tutti. (I posteggiatori escono).


Pascalotto (a Pepesce che guarda il carcere) — Ma mo ca è gghiuto tutto liscio, pecche nun ve ne jate pure vuie?


Pepesce ― Senza saluta’?


Carmeniello — Insomma afforza vulite i’ a ffa’ cumpagnia all’amico vuosto[12]?


Pepesce (incosciente) — E io pecche ’o ffaccio? ’O carcere è ’o core mio!


Graziella — Va buo’[13], nun da’retta!


Pepesce — Comm’è: nun da’ retta? Ma tu ’o ssaie ca ’o carcerato cu na sigaretta e nu saluto ’a vascio[14] se fida[15] ’e fa’ trent’anne? Aspettarne vicino ’a cchiesia.




	↑ Alteramente!: allegramente!

	↑ Afforza: per forza.

	↑ Sentine': sentinella.

	↑ so’ persone meie!: sono persone mie (miei amici)!

	↑ va': vale.

	↑ a coppa: dalla.

	↑ apprimma: prima…

	↑ giuvino': giovanotto.

	↑ Pavatece a nnuie: pagateci.

	↑ scanza': allontanare.

	↑ pericule: pericoli.

	↑ vuosto: vostro.

	↑ buo': bene.

	↑ 'a vascio: (che viene) dal basso (cioè: dalla strada).

	↑ se fida: riesce, ha il coraggio.

